
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

рўйхатига олинган. 

масъулияти чекланган жамият. 

Kirish. Dunyo amaliyotida maktab yoshidan boshlab oʻquvchilar organizmining shakli 

va funksiyalarini takomillashtirish, harakatlantiruvchi bilimlar, mahorat va koʻnikmalarni 

shakllantirish va jismoniy sifatlarni rivojlantirishga qaratilgan pedagogik jarayonlar alohida 

oʻrin egallaydi. Umumiy oʻrta taʼlimni rivojlantirishning zamonaviy dasturlarida oʻquv 

jarayonlarining mahsuldor oʻqitishga transformatsiyasi jismoniy tarbiya mashgʻulotlarida ham 

oʻz aksini topib, bunda jismoniy mashqlar xususiyatlari, oʻquvchi va pedagoglarning 

hamkorlikdagi harakatlari asosida bosqichlashtirish, darslarning jismoniy dinamik vaziyatlar 

imkoniyatlaridan maqsadli foydalanish koʻzda tutiladi. Koʻp sonli tadqiqotlarda, bolalar 

organizmi salomatligini yaxshiligini va uni maktabda oʻqishga muvaffaqiyatliroq adaptatsiya 

qilishiga imkon beruvchi adaptiv imkoniyatlarini belgilaydigan va jismoniy tarbiya 

mashgʻulotlari bilan muntazam shugʻullanishi paytida yetarlicha yuqori immunologik statusga 

ega boʻlgan bolalarning harakat maqomini yuqori darajada boʻlishi aniqlangan. 

Adabiyotlar tahlili va metodologiya. Pedagog olim Sh.X.Xankeldiyev tadqiqotlarida 

jismoniy tarbiya boʻyicha oʻquv jarayonida trenirovkaning samarasini oʻrganib, unda harakat 

tayyorgarligi koʻrsatkichlarining darajada oʻsishi, harakat malakalari va koʻnikmalarini 

oʻzlashtirishning yuqori darajaga yetishi taʼkidlangan[9]. 

Sportlashtirilgan jismoniy tarbiyaning zamonaviy talqini xorijda keng tarqalgan va 

ommalashganligini koʻrish mumkin. Misol uchun, N.Durant keltirgan maʼlumotlarga koʻra, 

Yangi Zelandiyada sport taʼlimi 10-sinflarda jismoniy tarbiyani oʻqitishning yagona uslubiyati 

sifatida qabul qilingan[10:234]. Bunda, sport taʼlimining maqsadi – kompetentli, intiluvchan va 

bilimli sportchi shaxsini shakllantirishdan iborat. 

Atrof-muhitning oʻzgaruvchanligi bilan bogʻliq hududiy xususiyatlari spetsifikasini 

hisobga olgan holda, gipodinamiyani odam organizmiga taʼsirini tavsiflovchi eng muhim 

integral koʻrsatkich – uning biologik tizimlarini tashqi muhitni noqulay omillariga 

barqarorligini oʻzgarishi hisoblanadi. Shundan kelib chiqqan holda, kichik maktab yoshidagi 

oʻquvchilarning jismoniy maqomini, ularda yilning har xil mavsumlaridagi oʻzgarishlari 

dinamikasini oʻrganish – pedagogika fanning dolzarb muammolaridan biri hisoblanadi. 

Oʻzbek olimi A.A.Abdullayev oʻquvchilarning jismoniy tarbiyalashdagi kamchilik sifatida 

yuqori darajadagi talablar bilan pedagoglarni, ularni amaliyotda amalga oshirish imkoniyatlari 

oʻrtasidagi ziddiyatlarni mavjudligini koʻrsatgan[1:52]. U umumtaʼlim maktablarida jismoniy 

tarbiya samaradorligini oshirish maqsadida milliy, taʼlim, tabaqalashtirilgan, trenirovka, sport 

turlari, kundalik va boshqa jihatlarni hisobga olishni taklif qilgan. Boshqa bir olim 

T.S.Usmanxodjayev, oʻquvchilar jismoniy tarbiyasining asosiy maqsadi salomatlikni 

mustahkamlash va jismoniy mashqlar bilan mustaqil shugʻullanishga ongli ehtiyojni yaratish 

asosida erishiladigan normal jismoniy rivojlanishga koʻmaklashish hisoblanadi, deb 

taʼkidlagan[2; 8]. Dasturda keltirilgan jismoniy tarbiya vositalarini tasnifi boshlangʻich sinf 

oʻquvchilarining jismoniy sifatlarini birgalikda rivojlantirishni taʼminlaydigan yangi 

yondashuvlarni aks etadi. Lekin, bolalarning jismoniy rivojlanishi jarayoniga koʻmaklashadigan 

milliy harakatli oʻyinlarni va jismoniy mashqlarni tanlash paytida qanday tamoyillar va 

mezonlardan kelib chiqilgani tushunarsizligicha qolmoqda[4; 7; ]. 

Natijalar. Maktabda jismoniy tarbiya – bu oʻquvchilarning jismoniy tayyorgarligidan, 

jismoniy faollikni tashkil etish malaka va koʻnikmalariga oʻrgatishdan, jismoniy tarbiya 

nazariyasining asosiy bilimlarini oʻzlashtirishdan iborat boʻlgan murakkab, koʻp qirrali 

jarayondir. 

Yosh avlodni har tomonlama, jumladan aqliy, maʼnaviy-axloqiy va jismoniy jihatdan 

rivojlanishida jismoniy tarbiya asosiy oʻrinlardan birini egallaydi. Chunki jismoniy tarbiya 

oʻquvchilarni sogʻlom va baquvvat qilib oʻstirishni oʻz oldiga maqsad qilib qoʻyadi. Jismoniy 

tarbiya oʻquvchi-yoshlarning sogʻliqlarini mustahkamlash bilan birgalikda organizmini 

chiniqtirish, jismoniy jihatdan toʻgʻri rivojlanishini hamda uning ishlash qobiliyatini oshirishni 

taʼminlaydi. Oʻquvchilarda oʻz sogʻliklarini asrash, uni doimo saqlash uchun gʻamxoʻrlik qilish 

tuygʻularini rivojlantirish, oʻquvchilarda yangi harakat turlari borasida koʻnikma va malakalar 

hosil qilish, ularni jismoniy tarbiyaga oid maxsus bilimlar bilan qurollantiradi. Jismoniy tarbiya 

fani oʻquvchilarning yoshiga, jinsiga muvofiq keladigan (kuch, tezkorlik, chaqqonlik, sabr-toqat, 

sabot-matonat, chidamlilik, iroda va hissiyotni boshqara olish) sifatlarini takomillashtirish, 

ularda shaxsiy gigiyenani saqlashga nisbatan ongli munosabatni oʻstiradi. 

Muhokama. Jismoniy tarbiyaga doir nazariy bilimlarni egallash va oʻquvchilarning 

jismoniy imkoniyatlarini rivojlantirishdek vazifalarni hal etish jismoniy tarbiyani tashkil etish 

masalasida yangi yechimlarni qidirib topishdir. Bu esa bizningcha, quyidagi ishlarni amalga 

oshirishni talab etadi: 

1. Umumtaʼlim maktab oʻquvchilarida turlicha jismoniy tayyorgarlikka ega boʻlgan 

oʻquvchilar boʻlishini hisobga olib, ularni guruhlashtirish va har bir guruhga mos va xos boʻlgan 

mashqlar majmuasini oʻtkazish; 

2. Oʻquv-mashgʻulot jarayonini yanada yaxshilashga qaratilgan turli usul va uslublarni 

oʻqitishning yangi ilgʻor pedagogik tajriba asosida qoʻllashga erishish; 

3. Oʻquvchilarning jismoniy tayyorgarligi va salomatlik darajasini belgilab beruvchi 

“Alpomish” va “Barchinoy” maxsus test sinovlarini har bir bosqichi bo'yicha har bir o'quv 

choragi oxirida maxsus test-sinov mashqlari boʻyicha musobaqalar tashkil etish va oʻtkazish. 

Soʻngi yillarda yangi Oʻzbekistonda umumtaʼlim maktablaridagi jismoniy tarbiya 

boʻyicha amalga oshirilayotgan dasturlarni modernizatsiya qilish zarurati yuzaga kelgan. 

Shaxsni barkamol rivojlanishiga koʻmaklashish maqsadida 1–11-sinf oʻquvchilarining jismoniy 

tarbiya dasturi harakat qobiliyatlarini rivojlantirishga qaratilganligi bilan ajralib turadi. 

Dasturni amalga oshirishda quyidagi vazifalarni hal qilish maqsadga muvofiq:  

salomatlikni saqlash va mustahkamlash, normal jismoniy rivojlanishni taʼminlash; 

zaruriy harakat malakalari va koʻnikmalari majmuasini shakllantirish; 

jismoniy tarbiya va sport sohasida maxsus bilimlar tizimini shakllantirish;  

salomatlikni saqlash, mustahkamlash va jismoniy konditsiyalarni kerakli darajada 

qoʻllab-quvvatlab turish maqsadida jismoniy mashqlar bilan mustaqil shugʻullanish malakasi 

va ehtiyojini tarbiyalash, shaxsni rivojlantirish, axloqiy va irodaviy sifatlarni tarbiyalash. 

Jismoniy tarbiya boʻyicha taʼlim standartlarining asosiy holatlari bilan jismoniy tarbiya 

boʻyicha kichik maktab yoshidagi oʻquvchilar uchun taxminiy dasturlarni taqqoslash muhim 

vazifalardan biridir[6]. Amaliyotchilar va olimlarning aksariyat koʻpchiligi jismoniy tarbiyaning 

yakuniy maqsadi – oʻquvchilarning sogʻlom boʻlishi, deb hisoblashadi. 

Keyingi yillarda yuqori samaradorlikni namoyon qilgan oʻquvchilarning jismoniy 

tarbiyasi sohasidagi innovatsiyalardan “sportizatsiya” deb nomlangan yoʻnalishni misol 

keltirish mumkin[3:26].  

Oʻquvchilarning jismoniy tarbiyalashning mazkur yoʻnalishini shakllantirishning asosiy 

maqsadi sportning juda katta kreativ potensiali – jismoniy salomatlikni shakllantirish uchun 

yoʻnaltirishdan iborat.  

Jismoniy tarbiya darslarini harakat sifatlarini takomillashtirishga yoʻnaltirilgan 

trenirovka qilish bilan oʻtkazish sportlashtirilgan jismoniy tarbiya tarafdorlarida qoniqish 

uygʻotdi va jismoniy faollikka boʻlgan ehtiyojni oʻstirishda eng muhim tarkibiy qism hisoblanadi 

hamda maktabning sport faoliyatida ishtirok etishni soʻzsiz ijobiy qoʻllab-quvvatlanishini 

taʼminlaydi[5:144]. 

Xulosa. Xulosa qilib aytganda, jismoniy tarbiya darsini oʻtkazishda qator umumiy 

talablarni bajarish kerak boʻladi.  

Birinchidan, shugʻullanuvchilarni oʻqitish va tarbiyalash butun dars davomida birinchi 

daqiqadan to oxirgi daqiqagacha amalga oshirib borilishi kerak. 

Ikkinchidan, dars oʻtkazishda har qanday yoʻllar bilan boʻlsa ham metodik shablonlardan 

qochish kerak. Darslarning mazmuni va metodikasini xilma-xil qilish kerakligi vazifalarning 

doimiy ravishda murakkablashib borishi, shugʻullanuvchilarning organizmi va psixikasida 

sodir boʻladigan siljishlar dinamikasi, tashqi sharoitning oʻzgaruvchanligi taqozo etadi. 

Uchinchidan, shugʻullanuvchilarning shaxsiy xususiyatlarini hisobga olgan holda ularni 

bir tekisda oʻquv faoliyatiga jalb etish kerak. 

Toʻrtinchidan, har bir mashgʻulotdagi oʻquv faoliyatini umumiy metodik tamoyillariga 

va jismoniy tarbiya tizimining umumiy tamoyillariga qatʼiy rioya qilgan holda olib borishi 

kerak. Darsning taʼsiri har tomonlama sogʻlomlashtiruvchi bilim va tarbiya beruvchi boʻlishi 

kerak. 

Beshinchidan, dars oldiga xuddi mazkur mashgʻulotda hal etish mumkin boʻlgan 

mutlaqo aniq vazifalar qoʻyish kerak. Oʻquv-tarbiya jarayonining umumiy masalalari (kuch-

quvvat, tezkorlik, chaqqonlik, chidamlilikni rivojlantirish, gavda shaklini garmonik 

rivojlantirish va h.k.) hal etilishiga alohida aniq vazifalar tizimini bajarish orqali erishiladi. 

Tabiiyki, faqat har bir darsni muvaffaqiyatli oʻtkazish yoʻli bilangina, binobarin, har bir oʻquv 

mashgʻulotida oʻzlashtirilgan mutlaqo aniq natijalar asta-sekin bir-biriga qoʻshilib 

borgandagina maqsadga erishish mumkin. 

